Divilgasyon: Dokiman sila se sèlman pou rezon enfòmatif e pou devlopman politik yo. Dokiman an pa reprezante yon deklarasyon jiridik obligatwa. Kontni dokiman an siseptib pou l chanje dapre diskresyon Biwo egzekitif pou sante e sèvis sosyal (Executive Office of Health and Human Services, EOHHS). Desizyon politik final yo ap tabli dapre règleman MassHealth e sou direktif règlemantè yo.

Apèl trimestriyèl pou manm jesyon ka kominotè e pou fanmi jesyon ka kominotè: 9 oktòb 2025
AJANDA
	Sijè
	Ki lè

	Mizajou sou tout amelyorasyon nan livrezon sèvis CSN (sèvis enfimye(è) konpetan kontini) yo.
	01:30 – 2:00 pm

	Kòmantè manm CCM e fanmi CCM
	02:00 – 3:00 pm



[bookmark: _Hlk183086096]Kòmantè e suivi manm CCM yo e fanmi CCM yo

1. Pwogram asistans nan swen konplèks (Complex Care Assistant, CCA)
Fanmi CCM yo mande ki lè MassHealth pral afiche sou paj wèb CCM lan, lis ajans CSN yo ansanm ak politik anbochaj CCA.
 Repons OLTSS : N ap fin ranmase enfòmasyon nan men ajans CSN yo e nou espere pibliye lis la sou paj wèb CCM lan nan mwa oktòb la. Yon bwouyon sou enfòmasyon nou genyen jiskaprezan deja pataje bay CCM epi fanmi yo ka kontakte responsab klinik yo a pou yo resevwa èd pou jwenn yon ajans CCA.
Fanmi CCM yo mande si gen direktiv presi pou ajans CSN yo sou sa ki konsène egzijans sou depistaj tibèkiloz (TB) pou CCA yo e si yo ka retire egzijans sa a.
 Repons OLTSS : Nou ka poze ajans CSN yo kesyon sou sa, men dapre sa nou konprann, ajans yo egzije yon egzamen tibèkiloz fèt pou tout anplwaye k ap bay swen dirèk, e se òganism dakreditasyon e Ministè pou sante piblik (Department of Public Health) MA ki enpoze kondisyon sa yo.
Fanmi CCM yo mande orè pou mizajou règleman CSN yo ki gen ladan mizajou sou egzijans sipèvizyon CCA a.
 Repons OLTSS : Nouvo règleman CSN yo prevwa pou pwochen sezon otòn lan. Pral gen yon lodyans piblik e nou ankouraje fanmi yo ale nan lodyans lan pou temwaye sou chanjman ki pwopoze yo.
Fanmi CCM yo mande ki benefis k ap genyen nan pèmèt LPN yo sipèvize CCA yo.
 Repons OLTSS : Lide sa a te prezante bay MassHealth pa yon manm nan fanmi konsèy konsiltatif CSN lan ki te gen eksperyans ak yon LPN ki t ap travay nan kay la e te vle pou LPN sa a sipèvize CCA yo a. Pèmèt LPN yo sipèvize CCA yo nan kay la gendwa fè l pi fasil pou yon ajans CSN anboche yon fanmi kòm CCA si te gentan gen LPN k ap travay kay manm lan. Byenke MassHealth swete pwopoze chanjman sa a, se pou n konfime anvan ke òganism dakreditasyon ajans yo ap pemèt LPN yo sipèvize moun ki pa lisansye yo pou asire ajans yo vreman ka aplike chanjman sa a.
2. Opsyon CCA flex e opsyon Edan nan swen pèsonèl (PCA)
Fanmi CCM yo mande enfòmasyon sou estati yon opsyon CCA flex sanblab ak opsyon PCA a.
 Repons OLTSS : Pou enplemante yon opsyon CCA, MassHealth dwe gen an premye yon jan pou suiv pwogram ki la aktyèlman an, opsyon PCA a, men sa pa posib aktyèlman. MassHealth ap travay pou fè yon modifikatè nan faktirasyon pou èdtan nan opsyon PCA, sa k ap pèmèt nou fè diferans lan ant opsyon PCA e èdtan nòmal PCA epi suiv pwogram lan. Mizannèv modifikatè sa a prevwa pou 1ye janvye 2026, e mande pou gen yon kolaborasyon ant MassHealth, Tempus, e CCM. Done ki soti nan faktirasyon pou opsyon PCA yo ap nesesè pou evalye fonksyònman pwogram opsyon PCA a. Si pwogram lan byen fonksyone, ekip CSN lan ap wè ak direksyon MassHealth la k ap anvizaje yon fleksibilite sanblab pou sèvis CCA yo. Desizyon direksyon MassHealth la ap depann sou kontèks fiskal aktyèl la e sou enpak bidjetè ki koresponn ak mizannèv yon opsyon CCA.
Fanmi CCM yo mande ki orè ki gen pou egzamen done sou opsyon PCA a apre mizannèv yon modifikatè nan faktirasyon.
 Repons OLTSS : Nou pa gen yon orè egzak pou koleksyon done sa a. Nou vle ranmase done yo pandan omwen sis mwa pou n evalye kòman pwogram lan ap fonksyone. Gen yon reta twa mwa nan tretman reklamasyon nan sistèm faktirasyon nou an, ki vle di nou p ap wè done sou 6 mwa a jiska 9 mwa apre mizanplas modifikatè a. Nan moman sa a, n ap evalye done yo e detèmine si plis done nesesè e ki pwochen etap yo.
Fanmi CCM yo mande ki kesyon presi n espere done sou faktirasyon opsyon PCA yo ap reponn?
 Repons OLTSS: N espere modifikatè opsyon PCA a ap ede n idantifye si gen yon sipli oubyen mank nan itilizasyon e si se sa, nan ki degre sa fèt. Yon modifikatè ap ede suiv sa men li pa ede anpeche pwoblèm yon sipli nan faktirasyon. Si nou wè gen yon sipli nan faktirasyon, n ap gen pou n devlope yon pwosesis pou rezoud pwoblèm lan.
Fanmi CCM yo di MassHealth dwe konsidere diferan kontèks ki gendwa kontribye nan mank itilizasyon èdtan yo, e sijere MassHealth pale sou diferan senaryo sa yo avèk fanmi yo. Pa egzanp, kèk fanmi gendwa deside kenbe èdtan CSN yo genyen kòm èdtan ki pa itilize olye pou konvèti yo nan opsyon PCA a si yo kwè yo pa gen ase akimilasyon èdtan ki pa itilize.
Fanmi CCM yo mande MassHealth revize plan pou rasanble e analize done yo pou ka enplemante opsyon CCA flex la pi vit, paske yon pwogram konsa ap itil pou manm e fanmi yo. Gen yon fanmi ki sijere pou fanmi yo gen yon fèy papye pou suivi ke MassHealth ta ka ranmase pou revwa done yo nan tan reyèl.
 Repons OLTSS : MassHealth ka pale sou sijè sa a. MassHealth ap travay pou kreye yon zouti suivi pou fanmi yo; sepandan nou kwè zouti sa a ap fakiltatif pou fanmi yo. MassHealth enkyete sou obligasyon pou fanmi yo suiv èdtan yo, etandone tout travay fanmi yo déja ap jere.
Fanmi CCM yo di anpil fanmi deja ap make done sa yo, paske yo pa gen okenn lòt fason pou yo konnen konbyen èdtan y ap itilize, e y ap eseye pa itilize okenn nan sèvis yo anplis. Kèk fanmi mande si responsab klinik yo ka ede nan make done yo tou.
 Repons OLTSS : Responsab klinik CCM (CCM clinical managers, CM) yo pa ka wè nan tan reyèl ki sèvis manm yo resevwa; CM yo ta gen pou yo ranmase enfòmasyon sa yo swa nan men founisè yo an dirèk oubyen nan men fanmi yo. Nan ka sèvis PCA yo, fanmi ta gen pou fè rapò sou èdtan sèvis PCA yo resevwa.
Fanmi CCM yo di rezilta antrevi kalitatif CCA yo pa presize ke CCA a te fèt an repons ak èdtan enfimyè yo pa t ranpli.
 Repons OLTSS : Sèvis Edan swen konplèks (Complex Care Assistant, CCA) yo pa t tabli pou ranplase sa enfimyè yo. MassHeatlh tabli sèvis CCA yo pou founi yon lòt sèvis lakay pou manm ki gen konpleksite medikal e pou gen ladan yon jan pou pèmèt fanmi yo resevwa peman pou swen sa yo. Kote CCA e CSN kwaze piti anpil, e li pa nesesè pou fanmi yo transfere sèvis enfimyè a nan CCA. Poutèt kote yo kwaze a piti anpil, sèvis CCA yo pa t gen gwo enpak sou èdtan enfimyè ki te founi parapò ak sa ki pa founi pou pwogram lan nan lansanm.
Fanmi CCM yo mande si gen lòt done tou k ap ranmase sou CCA, tèlke kantite fanmi k ap itilize CCA poutèt yo pa ka ranpli èdtan enfimyè yo?
 Repons OLTSS: MassHealth pa prevwa okenn lòt koleksyon fòmèl pou done kalitatif andeyò ankèt sou eksperyans manm yo e antrevi kalitatif pou lemoman. Nou souvan pale sou sèvis avèk ajans yo e n prevwa pou n kontinye pale sou sijè sa a avèk konsèy konsiltatif CSN lan. MassHealth ranmase done sou itilizasyon CCA yo e konpare regilyèman done sa yo ak itilizasyon tout lòt sèvis yo, e chak fwa responsab klinik CCM yo pale avèk fanmi yo sou sèvis la, yo mande fanmi yo pou ki rezon ki fè yo itilize CCA.
Fanmi CCM yo mande si se pou ajoute antretan pi piti fleksibilite, tèlke konvèti edtan enfimyè ki pa itilize ki ta gendwa nan CCA anvan otorizasyon annavans (prior authorization, PA). Pa egzanp, yon manm gen de (2) zè travay pa semèn yon enfimyè oubyen CCA ta ka founi, men yo rete sou PA enfimyè a. Si èdtan sa yo pa itilize, èske yo ka konvèti nan èdtan CCA?
 Repons OLTSS : MassHealth pa ka otorize yon fleksibilite CCA pou lemoman; sepandan, MassHealth gen lentansyon pwopoze chanjman nan règleman ajans CSN lan, epi pèmèt èdtan CCA ki pa itilize yo akimile nan PA a.
Fanmi CCM yo mande si fanmi CCM yo ta ka PCA pou pitit yo ki minè.
 Repons OLTSS : Centers for Medicare and Medicaid (CMS) pa pèmèt yon fanmi ki gen responsablite legal, tankou yon paran, yon gadò legal, oubyen yon konjwen, vin yon PCA.
3. Kowòdinasyon global swen/jesyon ka (C4M)
Fanmi CCM yo mande ki esati dosye responsab RFR la?
 Repons OLTSS : MassHealth ap prepare pou l rekòmande yon kandida pou lidèchip. Dat kòmansman operasyonèl pwogram lan ap fèt ane k ap vini an.
Fanmi CCM yo mande ki mezi presi ki nesesè anvan mizannnèv pwogram lan?
 Repons OLTSS : Pou kounye a, n ap fin fè evalyasyon nou yo e soumèt direksyon an yon desizyon preleminè pou yo bay otorizasyon sou li. Yonfwa sa apwouve, nou dwe gen otorizasyon fòmèl toude direksyon MassHealth e sa EOHHS la.
4. Terapi enfizyon mobil
Fanmi CCM yo mande si gen okenn mizajou sou terapi enfizyon mobil pou popilasyon CCM lan?
 Repons OLTSS : Pa gen pou lemoman yon jan pou MassHealth peye pou sèvis idratasyon enfizyon mobil. Gen ekip k ap travay pou elaji "sante entegre mobil" la nan MassHealth, ki ta gen ladan idratasyon enfizyon mobil; sepandan, politik sa a ap pran plizyè lane pou l reyalize. Gen kèk ajans sante lakay (Home health agencies) ki gendwa founi idratasyon entravenez nan men yon enfimyè ki vin an vizit; sepandan, yon demann pèmanan ta nesesè e yo gendwa pa an mezi pou yo aji nan yon sitiyasyon ijan oubyen dapre disponiblite. Fanmi ki enterese resevwa idratasyon entravenez nan men yon ajans sante lakay dwe pale avèk founisè yo a ki founi preskrisyon pou l bay yon òdonans e yon referans pou ajans sante lakay ki nan rejyon pa yo a.


